
 

Mennta- og barnamálaráðuneytið  

Austurstræti 8-10  

150 Reykjavík  

Skilað í samráðsgátt stjórnvalda    

Reykjavík, 16. október 2023. 

 

Efni: Umsögn við drög að frumvarpi til laga um breytingu á barnaverndarlögum nr. 

80/2002 og lögum um félagsþjónustu sveitarfélaga nr. 40/1991 (reglugerðarheimildir). 

154. löggjafarþing 2023-2024. Þingskjal x – x. mál.  

 

Félagsráðgjafafélag Íslands þakkar fyrir tækifæri til að veita umsögn við drög að frumvarpi til 

laga um breytingu á barnaverndarlögum nr. 80/2002 og lögum um félagsþjónustu sveitarfélaga 

nr. 40/1991 (reglugerðarheimildir). 154. löggjafarþing 2023-2024. Þingskjal x – x. mál.    

 

Um er að ræða drög að frumvarpi sem felur í sér afmarkaðar breytingar á lögum á málefnasviði 

mennta- og barnamálaráðuneytis í því skyni að bæta við heimildum mennta- og 

barnamálaráðherra til setningu reglugerða. Í greinargerð með frumvarpinu er fjallað um tilefni 

og nauðsyn lagasetningar en með lögum um Gæða- og eftirlitsstofnun velferðarmála nr. 

88/2021 voru gerðar grundvallarbreytingar á stjórnsýslu velferðarmála sem meðal annars snerta 

leyfisveitingar og eftirlit vegna vistunar barna.  

 

Með frumvarpinu eru lagðar til breytingar á 84., 85., 86. og 91. gr. barnaverndarlaga nr. 80/2002 

þessar greinar varða heimild ráðherra til að setja reglugerð um vistun barna á einkaheimilum 

og vistheimilum (84. gr.), sumardvölum á einkaheimilum (86. gr.) um aðra vistun barna á 

heimili án atbeina barnaverndar (91. gr.) sem á við um sumarbúðir og vistun fatlaðra barna en 

einnig samræmi í ákvæði 85. gr. er varðar leyfisveitingar til stuðningsfjölskyldna. Hér er um 

að ræða viðkvæma þjónustu fyrir börn og tekur félagið undir mikilvægi þess að tryggja 

heimildir ráðherra til að setja reglugerðir um nánari ákvæði er varða skilgreiningu á hugtökum, 

vali á úrræðum, samninga, stuðning ofl. Félagið tekur einnig undir mikilvægi þess að skýra 

hvaða stofnun fer með leyfisveitingar í málaflokknum. Í frumvarpinu er einnig tillaga um 

breytingu á 34. gr. laga um félagsþjónustu sveitarfélaga nr. 40/1991 sem snýr að reglugerð um 

starfsemi og rekstri gæsluvalla og daggæslu í heimahúsum. Með breytingunni er ráðherra falin 

heimild til að gera reglugerð um starfsemi á málefnasviði annars ráðuneytis sem er nauðsynlegt 

til að tryggja velferð barna.    

 

Félagsráðgjafafélag Íslands hefur fylgst með þeirri vinnu sem hefur átt sér stað af hálfu 

ráðuneytisins frá árinu 2018, tekið þátt í þingum og veitt umsögn við þau mál sem tengjast 

lögum um samþætta þjónustu í þágu farsældar barna nr. 86/2021 og breytingar á 

barnaverndarlögum nr. 80/2002 og lögum um félagsþjónustu sveitarfélaga nr. 40/1991. 

Félagsráðgjafar gegna lykilhlutverki í innleiðingu laganna en þeir starfa innan barnaverndar, 

félagsþjónustu, heilbrigðisþjónustu, skólaþjónustu og fleiri sviðum þar sem veitt er þjónusta 

við börn og fjölskyldur.  

 

Félagsráðgjafafélag Íslands styður fram komnar tillögur og er tilbúið að fylgja umsögn sinni 

eftir sé þess óskað. 

 

Með vinsemd og virðingu, 

f.h. Félagsráðgjafafélags Íslands 

 

Steinunn Bergmann  

formaður 


